
Vendim i Këshillit të Mediave të Shkruara të Kosovës ndaj 

ankesës së Blerim Vela kundër Demokracia.com  

 

 

Këshilli i Mediave të Shkruara të Kosovës në mbledhjen e tij 

të mbajtur më 01 dhjetor 2022, shqyrtoi ankesën e dërguar nga 

Blerim Vela kundër Demokracia.com lidhur me publikimin e 

shkrimit me titull “DOKUMENT| Vërejtjet e zyrës së Osmanit 

për Projektligjin e Pagave, shqetësohen për pagën e Blerim 

Velës”, dhe mori këtë 

- Ankesa miratohet. 

 

 

 

 

 

 



 

 

                      

                      A R S Y E T I M I 

 

 

 

 

Ankuesi pretendon që media ka publikuar lajmin me titull 

“DOKUMENT| Vërejtjet e zyrës së Osmanit për Projektligjin e 

Pagave, shqetësohen për pagën e Blerim Velës”. Ankesa 

pretendon se me lajmin e publikuar është shkelur Kapitulli II 

(raportimi i së vërtetës) dhe Kapitulli IV (e drejta për t’u 

përgjigjur) të Kodit të Mediave.   

 

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ankesa është e bazuar. 

Pra, ankesa miratohet. 

 

KMShK pas leximit të ankesës dhe shkrimit ka gjetur se media 

në shkrimin e saj nuk ka respektuar standardet e publikimit 

të shkrimeve, pasi që e njëjta në titullin e lajmit 

shtrembëron lajmin dhe i mvesh institucionit, përkatësisht 

ankuesit, diçka që në realitet nuk ekziston. Me të drejtë 

ankuesi pretendon se do të duhej të citohej drejt dokumenti, 

pasi që i njëjti është publik dhe i qasshëm për publikun. 

Andaj, në lidhje me raportimin e së vërtetës, konstatohet që 

media nuk e ka raportuar të vërtetën. 

 

Në lidhje me pikën e dytë, apo mos dhënien e hapësirës për të 

deklaruar palën ankuese, KMShK vëren se media në rastin në 

fjalë nuk e ka respektuar Kodin e Etikës, meqë nuk i ka dhënë 

hapësirë palës për të dhënë mendimin mbi çështjen që ka 

trajtuar.  

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


